
 

 

ᒪᓕᒐᓕᐅᖅᑎ ᐃᐊᑦᓇ ᐃᒃᓯᕙᓪᓚᒃ ᐃᓚᐃᐊᔅ  
ᑭᒡᒐᖅᑐᖅᑎ ᓄᓇᕘᒧᑦ  

ᑲᑎᒪᔨᕐᔪᐊᓄᑦ ᓯᕗᓕᖅᑎᙳᖅᑎᑕᐅᔪᖅ ᓄᓇᕘᒥ ᐃᑲᔪᕐᓂᕐᒧᑦ ᐃᓕᑕᕆᔭᐅᓂᒃᑯᑦ  
28 ᓄᕕᐱᕆ 2011  

ᒪᓕᒐᓕᐅᕐᕕᖕᒥ ᑲᑎᒪᕝᕕᖓ  

 

ᖁᔭᓐᓇᒦᒃ ᑐᑐ. 

 

ᓯᕗᓪᓕᕐᒥ ᐱᓛᕆᓪᓗᒋᒃ ᖁᔭᒋᔪᒪᔮᒃᑲᒃ ᐃᕐᓂᕋ ᑎᐅᕆᒃ ᐊᒻᒪ ᐸᓂᒐ ᑖᓖᓐ 
ᐃᖅᑲᓇᐃᔭᕋᓗᐊᖅᖢᑎᒃ ᐅᐸᒍᑎᓯᒪᔪᓐᓇᕐᒪᑎᒃ ᑕᐅᑐᒋᐊᖅᑐᖅᖢᑎᒃ 
ᐱᕕᒡᔪᐊᖑᕐᔪᐊᖅᑐᒥᒃ ᐊᑐᕐᓂᐊᖅᑐᒥᒃ.  

 

ᐊᐃᑉᐸᖓ, ᖁᔭᒋᑦᑎᐊᕐᒥᔭᒃᑲ ᐱᖃᓐᓇᕆᔭᓕᒫᒃᑲ ᐅᐸᒍᑎᔪᓐᓇᖅᑐᐊᐃᓐᓅᖕᒪᑕ. 
ᐃᓛᓐᓂᒃᑯᑦ ᐃᓚᒋᔭᑦ ᖃᑕᙳᑏᓪᓗ ᐅᖓᓯᒋᔭᖏᓐᓂ ᓄᓇᖃᖅᖢᓂ 
ᐊᒃᓱᕈᕐᓇᖅᓯᑦᑎᐊᓲᖑᖕᒪᑦ ᑭᐱᙳᓇᖅᓯᕙᒃᖢᓂᓗ. ᑕᑯᔭᕆᐅᖅᐸᓪᓕᐊᓕᓵᖅᑕᒃᑲ 
ᐱᖃᓐᓇᕆᔅᓲᔭᓕᖅᑕᒃᑲᓗ ᐱᒻᒪᕆᐅᒋᕐᔪᐊᕋᒃᑭᑦ: ᐱᖃᓐᓇᕆᔭᑦ ᑐᒃᓯᐊᕐᕕᖕᒥᙶᖅᑐᑦ, 
ᐅᓇᑕᖅᑐᒃᓴᕋᓛᓄᑦ ᐱᓕᕆᕝᕕᖕᒥ ᐱᖃᓐᓇᖅᑖᕆᓂᑯᑦ, ᒥᖅᓱᖃᑎᒌᖕᓂᒃᑯᑦ, 
ᒧᒥᕆᐅᖅᓴᓂᒃᑯᓪᓗ. ᑕᒪᔅᓯᑦᑎᐊᖅ ᐱᕕᒡᔪᐊᖑᒋᔭᐃᓐᓈᓗᒋᕙᔅᓯ. ᖁᔭᓐᓇᒦᒃ 
ᑕᕝᕙᓃᑦᑐᓐᓇᕋᔅᓯ.  

 

ᐅᐱᒍᓱᒃᑐᒻᒪᕆᐅᕗᖓ ᑕᐃᔭᐅᔪᓐᓇᕋᒪ ᑲᑎᒪᔨᕐᔪᐊᓄᑦ ᓯᕗᓕᖅᑎᐅᓕᖅᑎᓪᓗᖓ 
ᓄᓇᕘᒧᑦ ᑎᓕᔭᐅᓂᒃᑯᑦ. ᐅᖃᐅᓯᐅᓵᖅᑲᐅᑎᓪᓗᒍ, ᐱᐅᑦᑎᐊᕐᒪᑦ ᐃᓂᒋᔭᕋ 
ᑲᒪᓯᓇᐅᒐᒪ ᓄᓇᕘᒧᑦ ᐃᓕᑕᕆᔭᐅᔪᓐᓇᖅᓯᓪᓗᖓ ᑕᐃᔭᐅᔪᓐᓇᖅᓯᓪᓗᖓᓗ.  



ᐱᓕᕆᐊᒃᓴᐅᓕᓵᕐᒪᑦ ᑲᒥᓯᓇ ᓄᓇᕘᒧᑦ ᐅᖁᒪᐃᒡᓕᕚᓪᓕᕈᑕᐅᓪᓗᓂ ᐊᒻᒪ 
ᐱᒻᒪᕆᐅᓪᓗᓂ ᐱᓕᕆᐊᒃᓴᒧᑦ, ᑲᒪᓯᓇᓂᒃ ᓇᓕᒧᒌᒍᑕᐅᓂᖅᓴᐅᓕᖅᑐᖅ ᑲᓇᑕᒥ 
ᐊᕕᒃᓯᒪᓂᕆᔭᑦᑎᓐᓂ ᐱᓕᕆᖃᑎᒋᕙᒃᑕᑦᑎᓐᓂ, ᑯᐃᓐ ᑭᒡᒐᖅᑐᖅᑎᖏᑕ 
ᑐᒡᓕᖏᓐᓄᑦ; ᐱᓕᕆᐊᒃᓴᖅᑖᓵᖅ ᐱᓕᕆᐊᕆᓂᐊᖅᑕᕋ ᐃᒃᐱᒋᑦᑎᐊᕐᓗᒍ 
ᒪᓕᒐᖅᑎᒎᖓᖕᒪᖔᑕᓗ ᖃᐅᔨᓴᑦᑎᐊᕐᓗᒋᑦ ᐊᓯᖏᑦ ᐱᓕᕆᐊᒃᓴᒃᑲ 
ᐱᓕᕆᐊᕆᓂᐊᖅᑎᓪᓗᒋᑦ.  

 

ᒫᓐᓇᐅᔪᖅ ᑲᒥᓯᓇᐅᓪᓗᖓ ᓯᕗᓪᓕᖅᐹᑦᑎᐊᒥ ᐅᓂᒃᑲᐅᓯᐅᑎᓪᓗᒍ ᓄᓇᕘᒧᑦ 
ᑎᓕᔭᐅᓯᒪᓂᖅ ᐃᓚᓕᐅᑎᕐᔪᐊᓕᒑᖕᒪᑦ ᐱᓕᕆᐊᒃᓴᓐᓄᑦ ᖃᐅᔨᖃᑦᑕᖅᓯᒪᔭᓐᓄᓪᓗ 
ᑲᒥᓯᓇᐅᑎᓪᓗᖓ.  

 

ᐊᓕᐊᓇᐃᕋᐃᓐᓄᖔ ᐅᐱᓐᓇᕐᓗ ᖃᐅᒃᐸᑦ ᑐᓂᓯᓛᕋᒪ ᓄᓇᕘᒧᑦ 
ᑎᓕᔭᐅᓯᒪᑎᓪᓗᖓ ᓯᕗᓪᓕᖅᐸᑦᑎᐊᒥ ᓂᕈᐊᖅᑕᐅᖃᑕᐅᓯᒪᔪᒧᑦ, ᑐᙵᓇᖅᑑᓪᓗᓂ 
ᐃᓐᓇᐅᓕᖅᖢᓂᓗ ᒪᐃᒃ ᒑᑦᓇ-ᒧᑦ.  

 

ᑐᙵᓱᒃᑎᑉᐸᔅᓯ ᖃᐅᒃᐸᑦ ᐅᑎᓛᖁᓪᓗᓯ ᐃᓄᓕᒫᑦ ᖁᕕᐊᓲᑎᖃᕆᐊᖅᑐᖅᑎᓪᓗᒋᑦ 
ᒪᐃᒃ ᒑᑦᓇ-ᒥ ᓄᓇᕘᒧᑦ ᑎᓕᔭᐅᑎᓪᓗᒍ 4:00-ᒧᐊᖅᐸᑦ ᑭᖑᓂᐊᒍᓪᓗ 
ᑲᑎᖃᑎᒌᒡᓗᑎᒃ. ᐅᖃᒃᑲᓐᓂᕐᓗᒍ, ᑎᓕᔭᐅᒐᒪ ᐅᐱᒋᕐᔪᐊᖅᖢᒍ ᑲᑎᒪᔨᕐᔪᐊᓄᑦ 
ᓯᕗᓕᖅᑎᐅᓕᖅᑎᓪᓗᖓ ᐅᐱᒍᓱᑦᑎᐊᕋᒪ.  

ᖁᐊᓇ 


